
Ammar Rusudi pikul amanah didik
pengunjung ke 'hutan lumut’ supaya tidak
menyentuh atau mengambil tumbuhan
berusia lebih ratusan tahun itu

Diselubungi kabus tebal,
dihiasi pepohon diselaputi
lumut serta tumbuhan
eksotik seperti periuk

kera dan orkid liar, ‘Mossy
Forest’ (Hutan Lumut) kekal
menjadi antara tarikan
paling ikonik di Cameron
Highlands.

Keunikan hutan purba
yang dianggarkan berusia
lebih 200 juta tahun itu
bukan sahaja menawarkan
pamorama memukau, malah
memberi peluang kepada
pengunjung merasai sendiri
pengalamanberada dalam
ekosistem semula jadi yang
semakin sukar ditemui.

Namun, di sebalik
keindahan itu, wujud
individu yang saban hari
memastikan khazanah
alam ini terus dihargai,
dipelihara sekali gus
diperkenalkan kepada
pelancong.

Antaranyaialah
pemandu pelancong serta
pengasas Explorasi Rimba,
Ammar Rusydi, 38, atau
lebih dikenali sebagai
“Vrinjo’.

Anak jati Cameron
Highlands itu mula
menceburi bidang
pelancongan pada 2009
selepas menerima tawaran
bekerja sebagai pemandu
pelancong di sebuah
syarikat tempatan.

Peluang itu membuka
ruang buatnya mendalami
industri pelancongan,
Kkhususnya mengenai Mossy
Forest sejak lebih 17 tahun
lalu.

“Kawasan hutan ini
boleh dikategorikan sebagai
purba Kerana berusia
lebih 200 juta tahun. Oleh
itu, Mossy Forest boleh
dikatakan sebagai antara
khazanah alam semula jadi
paling berharga dan unik di
Cameron Highlands.

“Ramai pelancong
datang kerana mereka mahu
melihat pokok berlumut,
tumbuhan eksotik seperti
periuk kera dan orkid liar
serta merasai pengalaman
beradadidalam hutan
purbaini,” katanya.

Ammar berkata, antara
tarikan yang paling mencuri
perhatian pelancong
ialah kepelbagaian flora
tanah tinggi yang masih
terpelihara di kawasan
itu seperti hamparan
lumut atau ‘bryophytes’
yang menyelaputi hampir

- keseluruhan batang pokok,

akardan lantai hutan.
“Mossy Forest turut
menjadi habitat kepada
pelbagai tumbuhan unik
termasuk spesies periuk
kera, orkid epifitdan
rhododendron liar.




